
2020 թ. առաջին եռամսյակում ՀՀ-ում թմրամիջոցների, հոգեմետ (հոգեներգործուն) նյութերի և դրանց պրեկուրսորների անօրինական շրջանառության դեմ պայքարի ոլորտում կատարված աշխատանքների և դրանց արդյունքների վերաբերյալ
Հանրապետությունում թմրամիջոցների, հոգեմետ նյութերի և դրանց պրեկուրսորների ապօրինի շրջանառության դեմ պայքարի արդյունավետությունը բարձրացնելու, դրանց հակազդման գործընթացը պատշաճ մակարդակով կազմակերպելու նպատակով, 2020թ. երեք ամիսների ընթացքում ՀՀ ոստիկանության տարածքային մարմինների և ՔՈ ԳՎ ԹԱՇԴՊ վարչության ծառայողների կողմից իրականացվել են մի շարք օպերատիվ, կանխարգելիչ և կազմակերպչական բնույթի միջոցառումներ, որոնք նպատակաուղղված են եղել այդ երևույթների կանխարգելմանն ու բացահայտմանը:

ՀԱՆՑԱԳՈՐԾՈՒԹՅՈՒՆՆԵՐ
Ձեռնարկված միջոցառումների արդյունքում՝ 2020թ. երեք ամիսների ընթացքում հանրապետության իրավապահ մարմինների կողմից հայտնաբերվել են թմրամիջոցների, հոգեմետ (հոգեներգործուն) նյութերի և դրանց պրեկուրսորների ապօրինի շրջանառության հետ կապված  հանցագործության 280 դեպք` նախորդ տարվա 233-ի դիմաց: Գրանցվել է աճ 47 դեպքով կամ 20,2%-ով: Բացահայտումը կազմում է 40% (2019թ. 3 ամիս` 57%):

Վերը նշված դեպքերով քրեական պատասխանատվության է ենթարկվել 97 անձ, որոնցից 5-ը` օտարերկրացի (բոլորը ԻԻՀ քաղաքացիներ), կանայք չկան, (2019թ. 3 ամիս` 78 անձ, որոնցից 7-ը՝ կին, 9-ը` օտարերկրացի): 
Քրեական պատասխանատվության ենթարկված անձանց տարիքային կազմը հետևյալն է` մինչև 18 տարեկան` 0, 18-24 տարեկան` 6,  25-29 տարեկան` 11, 30-49 տարեկան` 56 և 50-ից բարձր` 24:
2020թ. առաջին եռամսյակի ընթացքում ՀՀ քր. օր.-ի 266-րդ հոդվածի հատկանիշներով («Թմրամիջոցների, հոգեմետ (հոգեներգործուն) նյութերի և դրանց պրեկուրսորների ապօրինի շրջանառությունն իրացնելու կամ պատրաստելու նպատակով կամ դրանց ապօրինի իրացնելը») հայտնաբերվել է հանցագործության 134 դեպք` նախորդ տարվա նույն ժամանակահատվածի 108 դեպքի դիմաց: Գրանցվել է աճ 26 դեպքով կամ 24%-ով: Սույն հոդվածի հատկանիշներով քրեական պատասխանատվության է ենթարկվել 38 անձ:
ՀՀ քր. օր.-ի 267-րդ հոդվածի («Թմրամիջոցներ կամ հոգեմետ (հոգեներգործուն) նյութեր, ինչպես և այդպիսիք պատրաստելու համար օգտագործվող և հատուկ հսկողության տակ գտնվող նյութեր, սարքավորումներ կամ գործիքներ արտադրելու, ձեռք բերելու, պահելու, հաշվառելու, բաց թողնելու, փոխադրելու կամ առաքելու կանոնները խախտելը») հատկանիշներով հայտնաբերվել է 6 դեպք (նախորդ տարվա նույն ժամանակահատվածում դեպքեր չեն հայտնաբերվել): 
ՀՀ քր. օր.-ի 267.1-րդ հոդվածի («Թմրամիջոցների, հոգեմետ (հոգեներգործուն) նյութերի և (կամ) դրանց պրեկուրսորների մաքսանենգությունը») հատկանիշներով հայտնաբերվել է 47 դեպք (2019թ. 3 ամիս՝ 37): Աճը կազմել է 10 դեպք կամ 27%:
ՀՀ քր. օր.-ի 268-րդ հոդվածի («Թմրամիջոցների կամ հոգեմետ (հոգեներգործուն) նյութերի ապօրինի շրջանառությունն առանց իրացնելու նպատակի») հատկանիշներով հայտնաբերվել է  հանցագործության 91 դեպք` նախորդ տարվա նույն ժամանակահատվածի 87-ի դիմաց: Աճը կազմել  է 4 դեպք կամ 4,6%:
Սույն հոդվածի հատկանիշներով քրեական պատասխանատվության է ենթարկվել 36 անձ (2019թ. 3 ամիս՝ 55):

ՀՀ քր. օր.-ի 269-րդ հոդվածի («Թմրամիջոցներ կամ հոգեմետ (հոգեներգործուն) նյութեր հափշտակելը կամ շորթելը») հատկանիշներով հայտնաբերվել է հանցագործության 1 դեպք (նախորդ տարի՝ 0):
ՀՀ քր. օր.-ի 273-րդ հոդվածի («Շրջանառությունն արգելված թմրամիջոցներ, հոգեմետ (հոգեներգործուն), խիստ ներգործող կամ թունավոր նյութեր պարունակող բույսեր ցանելը կամ աճեցնելը») հատկանիշներով հայտնաբերվել է հանցագործության 1 դեպք (2019թ. 3 ամիս՝ 1):
270-րդ («Թմրամիջոցներ կամ հոգեմետ (հոգեներգործուն) նյութեր ստանալու իրավունք տվող դեղատոմսեր կամ այլ փաստաթղթեր ապօրինի տալը»), 272-րդ («Թմրամիջոցների կամ հոգեմետ (հոգեներգործուն) նյութերի գործածմանը հակելը կամ ներգրավելը») և 274-րդ («Թմրամիջոցներ կամ հոգեմետ (հոգեներգործուն) նյութեր գործածելու համար որջեր կազմակերպելը կամ պահելը») հոդվածների հատկանիշներով ինչպես նախորդ տարվա, այնպես էլ 2020թ. առաջին եռամսյակում դեպքեր չեն արձանագրվել:

Գրանցված հանցագործությունները 2019թ.  1-ին եռամսյակի համեմատությամբ.
	Հոդված
	2019թ. 
	2020թ.
	+/-
	տոկոս

	266 – 274 
	233
	280
	+47
	20,2

	266 h. որից`
	108
	134
	+26
	24

	266 հ. 1-ին եւ 2-րդ մասեր
	88
	113
	+25
	28,4

	266 հ. 3-րդ մաս
	16
	20
	+4
	25

	266 հ. 4-րդ մաս
	4
	1
	-3
	75

	      267 հ.
	0
	6
	+6
	100

	      267.1 հ.
	37
	47
	+10
	27

	268 հ.
	87
	91
	+4
	4,6

	269 հ.
	0
	1
	+1
	100

	270 հ.
	0
	0
	-
	-

	272 հ.
	0
	0
	-
	-

	273 հ.
	1
	1
	-
	-

	274 հ.
	0
	0
	-
	-


ՀՀ ոստիկանության ՔՈ ԳՎ ԹԱՇԴՊ վարչության ծառայողների կողմից 2020թ. առաջին եռամսյակում բացահայտվել է հանցագործության 81 դեպք (2019թ. առաջին եռամսյակում` 76): Նշված դեպքերից 81-ը վերաբերում են թմրամիջոցների ապօրինի շրջանառությանը (2019թ.` 75), որից 46-ը` իրացման նպատակով (2019թ. 3 ամիս` 39):

ՀՀ ոստիկանության ՔՈ ԳՎ ԹԱՇԴՊ վարչության ծառայողների կողմից հայտնաբերվել է թմրամիջոցների մաքսանենգության (ՀՀ քր. օր.-ի 267.1-րդ հոդ.) 15 դեպք (2019թ. առաջին եռամսյակում` 8):
ԱՌԳՐԱՎՎԱԾ ԹՄՐԱՄԻՋՈՑՆԵՐ, ՀՈԳԵՄԵՏ ՆՅՈՒԹԵՐ ԵՎ ՊՐԵԿՈՒՐՍՈՐՆԵՐ
2020թ. առաջին եռամսյակում, ընդհանուր առմամբ, հանրապետության իրավապահ մարմինների կողմից ձեռնարկված միջոցառումների արդյունքում ապօրինի շրջանառությունից հայտնաբերվել և առգրավվել  է 22482,575849 գ տարբեր տեսակի թմրամիջոց, 5964,594 գ հոգեմետ նյութ, 0,769454 կգ պրեկուրսոր (2019թ. առաջին եռամսյակում` 13711,1619 գ թմրամիջոց, 122,6265 գ հոգեմետ նյութ և 0,028045 կգ պրեկուրսոր):
Հաշվետու ժամանակահատվածում առգրավված թմրամիջոցները (գրամներով).
	Թմրամիջոցներ
	2019թ. 3 ամիս
	2020թ. 3 ամիս
	+/-

	Մարիխուանա
	3870,411
	5122,793
	+1252,382

	Կանեփ
	2011,38
	1919,427
	-91,953

	Կանեփի բույս
	467 հատ 
	77 հատ
	-390

	Հաշիշ
	1,6 
	49,14
	+47,54

	Հաշիշի յուղ
	18,825 
	56,935
	+38,11

	Կոկաին
	0,35 
	66,37
	+66,02

	Ափիոն
	6283,89 
	7688,924
	+1405,034

	Ացետիլացված ափիոն
	-
	12,236
	+12,236

	Հերոին
	1111,347
	1553,08
	+441,733

	Ամֆետամին
	-
	4,6689
	+4,6689

	Մեթամֆետամին
	308,426
	5540,683
	+5232,257

	Դեզոմորֆին
	-
	1,3192
	+1,3192

	Մեթադոն
	7,2051
	28,6914
	+21,4863

	Տետրահիդրոկանաբինոլ
	0,04033
	0,04209
	+0,00176

	Բուպրենորֆին
	2,41404
	0,14935
	-2,26469

	Կոդեին
	8,03845
	1,98202
	-6,05643

	Ալֆա PVP 
	-
	352,4401
	+352,4401

	ԼՍԴ
	-
	0,011789
	+0,011789

	MDMB (N) – 2201 
	0,96
	1,808
	+0,848

	MDMB – 2201
	-
	24,181
	+24,181

	Պսիլոցին
	-
	5,53
	+5,53

	Մորֆին
	1
	0,06
	-0,94

	ՏՀԿ պարունակող բուս. խառնուրդ
	70,007
	33,673
	-36,334

	ՄԴՄԱ
	2,528
	0,349
	-2,179

	Դիմէթիլտրիպտամին
	-
	2,24
	+2,24

	Ծխախոտային կրիչ (սփայս)
	11,952
	15,662
	+3,71

	Ընդամենը
	13711,1619
	22482,575849
	+8771,41395


ՎԱՐՉԱԿԱՆ ԻՐԱՎԱԽԱԽՏՈՒՄՆԵՐ
«Վարչական իրավախախտումների վերաբերյալ» ՀՀ օրենսգրքի 110.1-րդ և 110.2-րդ հոդվածների հատկանիշներով 2020թ. 3 ամիսների ընթացքում արձանագրվել է 2 դեպք (2019թ.՝ 0): Նույն օրենսգրքի 44.1-րդ («Մանր չափերով թմրամիջոցների կամ հոգեմետ նյութերի ապօրինի շրջանառությունն առանց իրացնելու նպատակի») և 44.2-րդ («Առանց բժշկի նշանակման թմրամիջոցներ կամ հոգեմետ նյութեր գործածելը») հոդվածների հատկանիշներով 2020թ. առաջին եռամսյակում արձանագրվել է 57 դեպք (2019թ.՝ 39): Ընդհանուր առմամբ,  2020թ. 3 ամսում գրանցվել է թմրամիջոցների շրջանառության հետ կապված վարչական իրավախախտման 59 դեպք (2019թ.՝ 39):
Վարչական իրավախախտման ենթարկված անձանց տարիքային կազմը հետևյալն է` մինչև 18 տարեկան՝ 1, 18-ից 25 տարեկան` 19, 26-ից 35 տարեկան` 15, 36 և բարձր` 24:

ԹՄՐԱՄԻՋՈՑ ԳՈՐԾԱԾՈՂՆԵՐ 
Հաշվետու ժամանակահատվածում ՀՀ իրավապահ մարմինների կողմից, ՀՀ առողջապահության նախարարության «Կախվածությունների բուժման ազգային կենտրոն» ՓԲԸ և ՀՀ ԳԱԱ «Փորձաքննությունների ազգային բյուրո» պետական ոչ առևտրային կազմակերպություն փորձաքննության ներկայացված անձանցից 162-ի օրգանիզմում հայտնաբերվել է թմրամիջոցի առկայություն, որոնցից 115-ի մոտ` կանաբիսի (70,9 %), 11-ի մոտ` ափիոնի (6,7 %), 36-ի մոտ` սինթետիկ (22,2 %) խմբերին պատկանող թմրամիջոցների, հոգեմետ (հոգեներգործուն) նյութերի առկայություն: Հիշյալ անձանցից 5-ը (3 %) կանայք են, 3-ը (1,8%)` օտարերկրացի` 1-ական ԻԻՀ, ՌԴ և Տաջիկստանի Հանրապետության քաղաքացիներ:
Նշված անձանց տարիքային կազմը հետևյալն է՝ մինչև 18 տարեկան 6 (3,7 %),  18-ից 25 տարեկան՝ 29 (17,9 %), 26-ից 35 տարեկան՝ 58 (35,8 %) և 36-ից բարձր՝ 69 անձ (42,5%): 

Մեթադոնային ծրագրի շրջանակներում ներկայումս Երևան քաղաքում հաշվառված է 291 շահառու, Վանաձորում` 14-ը, Գյումրիում` 12-ը, Կապանում` 13-ը, ՀՀ ԱՆ ՔԿՀ-ներում` 167:  

ԿԱԶՄԱԿԵՐՊՉԱԿԱՆ ՄԻՋՈՑԱՌՈՒՄՆԵՐ
Համեմատական վերլուծության է ենթարկվել 2019-2020թթ. 3 ամիսների ընթացքում հանրապետությունում թմրամիջոցների, հոգեմետ նյութերի եւ դրանց պրեկուրսորների ապօրինի շրջանառության դեմ տարվող պայքարի վիճակը (տեղեկատվությունը տեղադրվել է www.police.am պաշտոնական կայքի «Թմրաբիզնեսի դեմ պայքար» բաժնում):
- Ի կատարումն Հայաստանի Հանրապետության Կառավարության 2019 թվականի սեպտեմբերի 30-ի N 1287-Լ որոշման Հավելվածի N2-ի 2-րդ կետի և ՀՀ ոստիկանության պետի 16.10.2019թ. թիվ 3050-Ա հրամանի 3-րդ կետի 3-րդ ենթակետի պահանջների` ՀՀ Կառավարություն է ուղարկվել Հայաստանի Հանրապետությունում թմրամոլության և թմրամիջոցների ապօրինի շրջանառության դեմ տարվող պայքարին վերաբերող դիտակտիկ նյութերը (հայերեն, ռուսերեն, անգլերեն լեզուներով): 

- Պատասխան գրություններ են ուղարկվել «Ինֆորմացիոն կոմիտե» տեղեկատվական հասարակական կազմակերպության լրագրող Հ. Բաղդասարյանի և ՀՀ վիճակագրական կոմիտեի կողմից ներկայացված հարցադրումների վերաբերյալ:
- Լրացվել և հասցեատիրոջն է ուղարկվել ՄԱԿ-ի Թմրամիջոցների վերահսկողության միջազգային խորհրդի ամենամյա D form հարցաշարը:

- ՀՀ Առողջապահության նախարարություն է ուղարկվել ՄԱԿ-ի Թմրամիջոցների և հանցավորության դեմ պայքարի (INCB) գրասենյակից ստացված շուրջ 150 նոր և նոր ի հայտ եկած թմրամիջոցներ և հոգեմետ (հոգեներգործուն) նյութեր՝ փորձագիտական հանձնաժողովում քննարկելու և ՀՀ-ում հսկման ենթակա նյութերի ցանկում ներառելու նպատակով:

- 2019թ. ՀՀ-ում թմրամիջոցների անօրինական շրջանառության դեմ պայքարի արդյունքների վերաբերյալ սահմանված կարգով տեղեկություններ են ուղարկվել ԱՊՀ տարածքում կազմակերպված հանցավորության և հանցագործությունների այլ վտանգավոր տեսակների դեմ պայքարի կոորդինացիոն Բյուրո:

- 2019թ. ՀՀ-ում թմրամիջոցների անօրինական շրջանառության դեմ պայքարի արդյունքների վերաբերյալ սահմանված կարգով տեղեկություններ են ուղարկվել Տաջիկստանի Հանրապետության նախագահին ենթակա թմրամիջոցների վերահսկման գործակալություն, ինչպես և ի պատասխան ստացվել է 2019թ. ընթացքում Տաջիկստանի Հանրապետությունում թմրամիջոցների շրջանառության դեմ պայքարի ամփոփ տեղեկատվություն:  

- Ի կատարումն 2019թ. հունիսի 3-ին Երևան քաղաքում կայացած ՀՀ ոստիկանության և ՌԴ ՆԳՆ միավորված կոլեգիայի թիվ 11-Л/359 համատեղ հրամանի 1 коб А-Р/1 որոշման 1.3.1, 1.3.2 և 1.3.3 կետերի պահանջների՝ ՀՀ ոստիկանության շտաբի միջոցով համապատասխան տեղեկատվություն է ուղարկվել ՌԴ ՆԳՆ: 
- ՀՀ ոստիկանության ՔՈ ԳՎ ԹԱՇԴՊ վարչության ծառայողը ս/թ. հունվարի 27-ից 31-ը մասնակցել է Հունգարիայի Թագավորության Բուդապեշտ քաղաքում «Միջազգային իրավական հարկադրանք» ակադեմիայում կայացած հանդիպմանը:
 ՀՀ ոստիկանության ՔՈ ԳՎ ԹԱՇԴՊ վարչության կողմից առաջարկություններ և առարկություններ են ներկայացվել ՀՀ առողջապահության նախարարության  կողմից ներկայացված թմրամիջոցների ապօրինի շրջանառության դեմ պայքարի ոլորտին վերաբերող մի շարք օրենսդրական նախագծերի վերաբերյալ: 
ԲԱՑԱՀԱՅՏՎԱԾ ՀՆՉԵՂ ԴԵՊՔԵՐԻ ՕՐԻՆԱԿՆԵՐ
Ոստիկանության տարբեր ստորաբաժանումների, ինչպես և իրավապահ այլ մարմինների հետ իրականացված օպերատիվ-հետախուզական միջոցառումների արդյունքում բացահայտվել են մի շարք հանցագործություններ, մասնավորապես.
- Հունվարի 10-ին ՀՀ ոստիկանության ՔՈԳՎ ԹԱՇԴՊՎ-ում Ա.Ս-ն դիմում է ներկայացրել, որ «Տելեգրամ» հավելվածով ինտերնետային հաղորդագրություն է վարել «Քիսոն լսումա» տվյալներով օգտատիրոջ հետ, որն իրեն հայտնել է, որ իր համար Արցախի պողոտայի թիվ 8 շենքի կողային հատվածում թմրամիջոց է տեղադրել: Դեպքի վայրի զննությամբ նշված վայրում հայտնաբերվել են 0,0589 գրամ «ամֆետամին» և 0,1411 գրամ «ալֆա-PVP» տեսակի թմրամիջոցներ: Դեպքի առթիվ հարուցվել է քրեական գործ` ՀՀ քրեական օրենսգրքի 266-րդ հոդվածի 1-ին մասի հատկանիշներով:

- Հունվարի 29-ին ՀՀ ոստիկանության ՔՈԳՎ ԹԱՇԴՊՎ ծառայողները, իրացնելով ստացված օպերատիվ տվյալները, ապօրինի թմրամիջոցներ և հոգեմետ նյութեր ձեռք բերելու, պահելու և օգտագործելու կասկածանքով, բերման են ենթարկել Ա.Մ.-ին, որի մոտ հայտնաբերվել է 1 հատ «լիրիկա» դեղահաբ: Նա հայտարարել է, որ հայտնաբերվածը պատկանում է իրեն, 2.500 դրամով ձեռք է բերել Նոր Նորք վարչական շրջանի դեղատներից մեկից: ՔՈԳՎ ԹԱՇԴՊՎ ծառայողների կողմից ձեռնարկված օպերատիվ-հետախուզական միջոցառումների արդյունքում պարզվել է, որ Ա.Մ.-ն դեղահաբը ձեռք է բերել Ֆ.Չ.-ին պատկանող դեղատնից, ինչպես և նախկինում՝ Տ.Չ.-ից: Դեպքի առթիվ հարուցվել է քրեական գործ` ՀՀ քրեական օրենսգրքի 266-րդ հոդվածի 1-ին մասի հատկանիշներով: Հունվարի 31-ին նշված քրեական գործի շրջանակներում զննություն է կատարվել նշված դեղատանը, որտեղ Տ.Չ.-ն իր գրպանից ներկայացրել է 30 հատ «լիրիկա» դեղահաբ, իսկ Ֆ.Չ.-ն դեղատնից ներկայացրել է 10 հատ «լիրիկա» դեղահաբ: Տ.Չ.-ի բնակարանի խուզարկությամբ հայտնաբերվել է 1831 հատ «լիրիկա» և 11 հատ «ֆենազեպամ» դեղահաբեր, և վերջինս ներկայացրել է նաև 250 հատ «լիրիկա» դեղահաբեր: Վերջիններս ձերբակալվել են, կատարվում է նախաքննություն: Ձեռնարկված օպերատիվ-հետախուզական միջոցառումների արդյունքում պարզվել է, որ Ֆ.Չ.-ին և Տ.Չ.-ին թմրամիջոց իրացրել են Հ.Հ.-ն և Հ.Մ.-ն, ովքեր փետրվարի 5-ին բերման են ենթարկվել և ձերբակալվել: 

- Փետրվարի 5-ին ՀՀ ոստիկանության ՔՈԳՎ ԹԱՇԴՊՎ ծառայողները, իրացնելով ստացված օպերատիվ տվյալները, թմրանյութ ձեռք բերելու, պահելու և իրացնելու կասկածանքով, բերման են ենթարկել Մ.Ս.-ին և Ա.Հ.-ին. վերջինիս մոտ հայտնաբերվել է 5,48 գրամ «հաշիշ» տեսակի թմրամիջոց: Դեպքի առթիվ հարուցվել է քրեական գործ` ՀՀ քրեական օրենսգրքի 267.1-րդ հոդվածի 2-րդ մասի 1-ին կետի և 34-268-րդ հոդվածի 1-ին մասի հատկանիշներով:

- Փետրվարի 11-ին ՀՀ ոստիկանության ՔՈԳՎ ԹԱՇԴՊՎ ծառայողները, իրացնելով ստացված օպերատիվ տվյալները, թմրանյութ ձեռք բերելու և պահելու կասկածանքով, բերման են ենթարկել Գ.Կ.-ին, որի անձնական խուզարկությամբ հայտնաբերվել է 100 հատ «լիրիկա» դեղահաբ: Դեպքի առթիվ հարուցվել է քրեական գործ` ՀՀ քրեական օրենսգրքի 268-րդ հոդվածի 1-ին մասի հատկանիշներով:

- Փետրվարի 12-ին ԻԻՀ քաղաքացի Ֆ.Զ.-ն Թեհրան-Երևան թիվ 112 չվերթով մաքսանենգությամբ ՀՀ է տեղափոխել առանձնապես խոշոր չափերով՝ 5055 գրամ ընդհանուր կշռով «ափիոն» տեսակի թմրամիջոց, որը փետրվարի 15-ին կրկին մաքսանենգությամբ փորձել է տեղափոխել արտասահման, սակայն իր կամքից անկախ հանգամանքներում հանցանքը ավարտին չի հասցրել՝ բռնվելով ՀՀ ԱԱԾ ծառայողների կողմից: Հարուցվել է քրեական գործ` ՀՀ քրեական օրենսգրքի 266-րդ հոդվածի 3-րդ մասի, 267.1-րդ հոդվածի 4-րդ մասի և 34-267.1-րդ հոդվածի 4-րդ մասի հատկանիշներով:

- Մարտի 14-ին ՀՀ ոստիկանության ՔՈԳՎ ԹԱՇԴՊՎ ծառայողները, իրացնելով ստացված օպերատիվ տվյալները, ՀՀ ՊԵԿ ՄԴՊՎ աշխատակիցների հետ համատեղ, Բագրատաշենի անցակետում զննության են ենթարկել Վրաստանից ՀՀ ժամանած Ա.Չ.-ին. արդյունքում` նրա մոտ հայտնաբերվել է 229 գրամ «մեթամֆետամին» տեսակի թմրամիջոց: Վերջինս հայտարարել է, որ հայտնաբերվածը ձեռք է բերել Թուրքիայի Ստամբուլ քաղաքում բնակվող ոմն Կ.-ից: Դեպքի առթիվ հարուցվել է քրեական գործ` ՀՀ քրեական օրենսգրքի 266-րդ հոդվածի 1-ին մասի և 267.1-րդ հոդվածի 1-ին մասի հատկանիշներով:

        ՀՀ ՈՍՏԻԿԱՆՈՒԹՅԱՆ ՔՈ ԳՎ ԹԱՇԴՊՎ

